
BLOQUE NACIONALISTA GALEGO

Ramiro Rodriguez Suarez, deputado do grupo provincial do BNG, ao abeiro da actual
lexislacion en materia de réxime local, presenta a seguinte MOCION, SOBRE A
RECUPERACION DA MEMORIA HISTORICA E DE CONDENA DA DITADURA
FRANQUISTA

EXPOSICION DE MOTIVOS

O 18 de xullo de 2016 cumprense 80 anos do golpe de Estado militar contra o rexime
democratico vixente no Estado espariol. Un levantamento militar que en Galiza foi orixe
dunha cruenta e brutal represion ao longo dos anos da guerra e durante todo o periodo da
Ditadura franquista.

A represion foi especialmente violenta nos anos da guerra e materializouse en Galiza no
asasinato de mais de 5.000 persoas e noutras multiples formas de violencia fisica.

Nos anos da guerra e ao longo de toda a Ditadura franquista, a represion tivo outras
multiples manifestaciéns: depuracién laboral, sanciéns econdémicas, expolio de bens,
persecucién ideoldxica, acoso psicoloxico, exclusion social, etc. A imposicion violenta da
ideoloxia, da moral, da educacion e dos valores franquistas afectou a toda a sociedade e
os seus efectos prolongaronse no tempo mais ala de 1975.

O exercicio da memoria historica, o cofiecemento da verdade, a xustiza, a reparacion e
rehabilitacion das persoas perseguidas polo fascismo, son dereitos humanos fundamentais
que temos como sociedade e obrigas que adquirimos coas vitimas e as suas familias.

Malia ter transcorrido xa mais de 40 anos do final da Ditadura e da restauracion do rexime
democratico, o Estado espanol carece dunha auténtica politica publica da memoria que
permita o cofiecemento da verdade histérica, a reparaciéon e rehabilitacion das vitimas, o
exercicio da xustiza e a superacion da fenda e das feridas fisicas e morais causadas polo
levantamento militar e a Ditadura. Asi aparece recollido no informe do relator da ONU para
os dereitos humanos, Pablo de Greiff, que pon de manifesto as eivas, carencias e obrigas
do Estado espanol en relacién con esta materia.

As instituciéns publicas deben ter un posicionamento claro de condena do golpe de Estado
do 36, da ditadura franquista e da brutal represiéon que sufriron miles de galegos e galegas
ao longo dese terribel periodo histérico.

O 80 aniversario do inicio da represion constitie unha boa oportunidade para expresar o
compromiso cos valores democraticos e a condena da Ditadura franquista. No caso dos
concellos e deputaciéns, existe ademais unha obriga ética e politica clara a este respecto
porque, por unha parte, dirixentes politicos destas institucions e persoal ao seu servizo
foron obxecto de represion e persecucion en forma de asasinato, carcere, depuracion e
outras multiples formas de violencia. E, por outra, as institucions locais foron parte do
aparato administrativo e politico que impuxo a Ditadura, o terror e a toda a sua parafernalia
simbolica en Galiza.

A Deputacion ten na stia web un apartado adicado a represién na Provincia de Ourense, e
ainda que é un pequefio paso cara adiante, faltalle dotala de contido. E por iso que, en



base ao anterior exposto, SOLICITAMOS ao Pleno da Deputacién de Ourense que adopte
o seguinte

ACORDO

1- A Deputacion expresa a sua condena do golpe de estado militar de 1936 e da Ditadura
franquista

2. A Deputacion promovera ao longo do ano 2016 o desenvolvemento dun programa de
actividades —en colaboracion con entidades da memoria e concellos- arredor da memoria
historica, a represion e a resistencia contra o fascismo.

3. A Deputacidn organizara unha homenaxe publica aos cargos politicos e aos
traballadores e traballadoras dos concellos da Provincia e da propia Institucidon que foron
vitimas da represioén franquista.

4. A Deputacidn acorda a eliminacion, supresion ou anulacién dos acordos, distincidéns e
simbolos, se os houber, que reflictan a adhesion e colaboracion da institucion coa
Ditadura.

Ourense, 15 de xullo de 2016

Asdo.: Ramiro Rodriguez.'_E Suarez
Deputado do BNG

SR. PRESIDENTE DA DEPUTACION PROVINCIAL DE OURENSE



